
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রাঙ্গদা





লাভ, কোন্ এক অপরূপ নিদ্রালােকে,

জনশূন্য ম্লানজ্যোৎস্না বৈতরণীতীরে।

দাঁড়ানু উঠিয়া। মিথ্যা সরম সঙ্কোচ

খসিয়া পড়িল শ্লথ বসনের মত

পদতলে। শুনিলাম, “প্রিয়ে, প্রিয়তমে!”

গম্ভীর আহ্বানে, জন্ম জন্ম শত জন্ম

মোর, উঠিল জাগিয়া এক দেহ মাঝে।

কহিলাম, “লহ, লহ, যাহা আছে, সব

লহ জীবনবল্লভ।” দিলাম বাড়ায়ে,

দুই বাহু।—চন্দ্র অস্ত গেল বনান্তরে,

অন্ধকারে ঝাঁপিল মেদিনী। স্বর্গ মর্ত্ত্য

দেশকাল দুঃখসুখ জীবন মরণ

অচেতন হ'য়ে গেল অসহ্য পুলকে।

প্রভাতের প্রথম কিরণে, বিহঙ্গের

প্রথম সঙ্গীতে, বাম করে দিয়া ভর

ধীরে ধীরে উঠিয়া বসিনু শয্যাতলে।

দেখিনু চাহিয়া, সুখসুপ্ত বীরবর।

শ্রান্ত হাস্য লেগে আছে ওষ্ঠপ্রান্তে তাঁর

প্রভাতের চন্দ্রকলাসম, রজনীর

আনন্দের শীর্ণ অবশেষ। নিপতিত

উন্নত ললাট-পটে অরুণের আভা;

মর্ত্ত্যলােকে যেন নব উদয়পর্ব্বতে

		 এই পাতা শেষ সম্পাদিত হয়েছে ০৬:৩৫টার সময়, ২৪ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

